[bookmark: _GoBack]Тэма: Анатоль Грачанікаў. “Верасень”.
Развіццёвыя мэты:выклікаць у вучняў эмацыянальнае ўзрушэнне, дапамагчы адчуць стан душы паэта;
Адукацыйныя мэты:засяродзіць увагу на выяўленні лучнасці пачуццяў паэта са станам прыроды, удасканальваць уменне вучняў аналізаваць лірычныя вершы;
Выхаваўчыя мэты:спрыяць выхаванню гарманічна развітай асобы вучн.
Літаратура:
1. Беларуская літаратура: Падруч. Для 4-га кл.агульнаадукац.шк. з бел. і рус.мовамі навучання/Аўт.-склад.Л.К.Цітова.‑Мн.:Нар.асвета,2002.
2. Беларуская літаратура ў 4 класе:Вучэб.-метад.дапам. для настаўнікаў агульнаадукац.устаноў з 12-гадовым тэрмінам навучання/В.І.Смыкоўская.‑ Мн.:Нар.асвета,2003.
Ход урока:
I. Арганізацыйны пачатак урока.
· звярнуць увагу на падрыхтаванасць вучняў да ўрока;
· адзначыць адсутных вучняў на ўроку.
II. Паведамленне тэмы і мэты ўрока.
На ўроку неабходна:
· працягнуць знаёмства з пейзажнай лірыкай ;
· прааналізаваць вобразныя сродкі, ужытыя аўтарам у творы;
· спрыяць фарміраванню ў вучняў навыкаў стварэння лагічнага вуснага выказвання;
· выпрацоўваць навыкі выразнага чытання паэтычных твораў.
III. Праверка дамашняга задання.
· Выразнае чытанне верша У.Караткевіча “Лісце”(стар.157-158);
· пытанні на стар.157-158.
IV. Тлумачэнне новага матэрыялу.
· Перад праслухоўваннем верша вучням неабходна падумаць над тым, як аўтар успрымае восень, якім настроем прасякнута яго апісанне;
· Апераджальная гутарка:
1.Высвятленне асабістых адносін вучняў да гэтай пары года.
2.Якая пара года ім больш імпануе і чаму?
· Выразнае чытанне верша(стар.152-153).
· Эўрыстычная гутарка.
Пытанні:
1.Ад імя каго вядзецца апавяданне ў вершы?
2.Які перыяд восені прыцягвае ўвагу паэта?
3.На якія адзнакі верасня ён звяртае ўвагу?
4.Звярніце, калі ласка, увагу на тое наколькі назіральны і ўважлівы паэт да змен, што адбываюцца ў прыродзе з надыходам восені. Якім чынам ён дасягае такой дакладнасці малюнкаў, дэталяў і паэтычнай вобразнасці адначасова?
5.Якія вобразна-выяўленчыя сродкі мовы дапамагаюць яму ў гэтым?
· Праца з пытаннямі і заданнямі, змешчанымі на стар.153-154.
Клас разважае над пытаннем : што ж падсумоўвае паэт у свій верасень? Для чаго азіраецца на перажытае, вяртаецца думкамі ў тыя часы, калі ў верасні яму “свет адкрыўся ў спеласці сакоўнай малады”?
*У народзе восень параўноўваюць са змярканнем чалавечага жыцця. Але ў душы А.Грачанікава жыве апымістычнае разуменне таго, што яго “творчы верасень” даў добры ўраджай, які ён пакіне людзям.
Яго дзейсная натура хоча супрацьстаяць асенняму згасанню, бо ён усё яшчэ “спявае і не ціха, а звонка”.
Супастаўленне прыроднага кругазвароту з асабістым лёсам творцы дапамагло пісьменніку па-філасофску асэнсаваць імклівы бег чалавечага жыцця, хуткаплыннасць часу, адказнасць чалавека за тое, як жыў, што пакінуў пасля сябе.
Шчымлівы восеньскі сум недаспадобы Грачанікаву-паэту, улюбёнаму ў сваё жыццё, у сваю Бацькаўшчыну. І тады нараджаюцца кульмінацыйныя радкі верша, у якіх гучыць прызнанне паэта: “Спяваю і не ціха, і не звонка для вас, абшары родныя, для вас!”
V. Замацаванне ведаў.
· Прапанаваць вучням стварыць славесны малюнак:
1 рад- на тэму: “Залатая восень”;
2 рад-на тэму: “Восень-пара ўраджаю”;
3 рад-на тэму: “Верасень-запаслівы грыбнік…”
VI. Выступленні вучняў(2-4 хв.)
VII. Падвядзенне вынікаў.
Рэфлексія:
· Сёння на ўроку я даведаўся…
· У мяне атрымалася…
· Я навучыўся…
VIII. Дамашняе заданне.
Выразнае чытанне верша А. Грачанікава «Верасень» і слоўнае ілюстраванне адной з карцін твора (на выбар вучняў)


